
II - ARABAKO LURRALDE 
HISTORIKOAREN TOKI ADMINISTRAZIOA

BERANTEVILLAKO UDALA

Berantevillako udalerrian ekintzaileei laguntzak emateko 2022ko deialdia

BDNS(Identif.): 653659

Bat etorriz Dirulaguntzei buruzko azaroaren 17ko 38/2003 Lege Orokorrak 17.3.b eta 20.8.a arti- 
kuluetan xedatutakoarekin, argitara ematen da deialdiaren laburpena. Testu osoa Dirulaguntzen 
Datu Base Nazionalean dago ikusgai:

(https://www.infosubvenciones.es/bdnstrans/GE/es/convocatoria/653659).

Alkatetzaren urriaren 13ko 181/2022 Dekretuaren bidez, Berantevillako udalerrian ekintzaileei 
laguntzak emateko 2022ko deialdia onartu da. Hona hemen deialdiaren testu osoa:

1. Oinarri arautzaileak

Dirulaguntza hauek emateko oinarri arautzaileak, Berantevillako udalerrian ekintzaileei la-
guntzeko dirulaguntzak emateko ordenantzan jasota daude. Ordenantza hori ALHAOren 2022ko 
115. zenbakian argitaratu zen, urriaren 7an.

Dirulaguntzak emateko prozedura interesdunak eskatuta hasiko da beti, eta norgehiagoka 
araubidean izapidetu eta ebatziko da, esleitutako kreditua agortu arte.

2. Aurrekontuko kreditua

Oinarri hauetan araututako laguntzetarako aurrekontu esleipena, 2022ko ekitaldirako udal 
aurrekontuko 241.480.000 aurrekontu partidaren kargura izango da. Hartan, bi mila euroko kre- 
ditua ezarrita dago.

Eskatzaile bakoitzak jaso dezakeen gehieneko dirulaguntza 1.000 euro izango da. Hala ere, 
1.500 euroko dirulaguntza izango da baldin eta jarduera ezartzeko beharrezkoa bada helburu 
hartarako soilik erabiliko den higiezin bat alokatzea edo erostea.

Eskaera guztiei aurre egiteko aurrekontu esleipena egonez gero, dirulaguntza osorik emango 
da. Aurrekontu esleipenik ez badago, eman beharreko laguntza guztiak ehunekoetan gutxitu 
ahal izango dira eskuragarri dagoen aurrekontura egokitzeko.

3. Dirulaguntza ematearen xedea, baldintzak eta helburua

Dirulaguntzaren helburua da Berantevillako udalerrian enpresa-jardueraren ezarpena eta 
berrikuntza finantzatzen laguntzea, udalerrian aberastasuna sortzen laguntzen duen enpresa- 
sare bat sortzea eta abian jartzea diruz sustatuz.

Helburua da ekintzaileei laguntzea hasierako eragozpenak gainditzen, enpresa-munduan 
abiatu, ezarri eta hasteko faseetan.

Diruz lagundu daitezkeen gastuak 2021eko abenduaren 1etik 2022ko azaroaren 30era bitar-
tean egin direnak izango dira. Ez da diruz lagunduko aurretik egindako gasturik.

Gastuaren data fakturarena eta bankuko egiaztagiriarena izango da, eta biak aurreko para-
grafoan adierazitako aldiaren barruan izan behar dira.

https://www.infosubvenciones.es/bdnstrans/GE/es/convocatoria/653659

Dirulaguntza honen oinarriak arautzen dituen ordenantzaren 3. artikuluan xedatutakoak diru- 
laguntza jaso ahal izango du. Honako hauek dira:

a) Eraketa gastuak: sozietateak eratzeko kostuak (ziurtagiriak, notariotza gastuak eta erre-
gistro gastuak).

b) Publizitate eta merchandising kanpainak, establezimendu eta ibilgailuetan errotuluak 
jartzea, errotuluak argiztatzea eta publizitatea diseinatu, inprimatu eta eskura ematea. Ezinbes-
tekoa izango da formatu elebiduna izatea (gaztelania eta euskara).

c) Sare sozialetan profila eta edukia sortzea, beste enpresa batzuen webguneetan publizitate 
bannerra jartzea, webguneen mantentze kuotak, webgunean pluginak sartzearekin lotutako gas-
tuak, eta sare sozialetako sustapen zerbitzuen kostua. Gutxienez urtebeteko epea ezartzen da, 
eta epe horretan eguneratuta egon behar dute web orriek eta sare sozialek.

d) Proiektu teknikoen eta aholkularitza-proiektuen gastuak: jarduera-lizentzia edo beharrezko 
beste baimen batzuk lortzeko behar den aurreproiektua, merkatu azterketa eta proiektu teknikoa 
idazteko kostua.

e) Ibilgetuko inbertsioa. Barnean daude altzariak, hardwarea, makineria eta tresneria. Ez dira 
sartzen ibilgailuak.

Deialdi honetako laguntzak emateko, printzipio hauei jarraituko zaie: publizitatea, gardenta-
suna, norgehiagoka, objektibotasuna, berdintasuna eta bereizkeriarik eza; bai eta beste hauei: 
eraginkortasuna zehaztutako helburuak betetzean eta efizientzia baliabide publikoen esleipe-
nean eta erabileran.

4. Onuradunak eta dirulaguntza eskatzeko baldintzak

4.1. Onuradunak.

Laguntzen onuradun izan daitezke 2020ko urtarrilaren 1az gero udalerrian enpresa ekimen 
bat abiarazi edo hasi duten pertsona fisiko edo juridiko pribatuak eta ondasun erkidegoak, 
egoitza fiskala eta sozietatearen egoitza Berantevillako udalerrian badauzkate.

4.2. Dirulaguntza eskatzeko baldintzak:

Dirulaguntzei buruzko azaroaren 17ko 38/2003 Lege Orokorraren 13.2 eta 13.3 artikuluetan 
xedatutako betekizun orokorrez gainera, onuradunek honako hauek bete beharko dituzte:

1. Autonomoen araubidean edo mikroenpresa bezala alta emanda egotea (10 langile baino 
gutxiago dituztenak).

2. Egoitza fiskala eta sozietatearen egoitza Berantevillan izatea.

3. Berantevillako udalerrian erroldatuta egotea enpresaren alta baino 3 urte lehenagotik 
gutxienez.

4. Negozioa lehenengo aldiz jarri izana abian deialdiaren urtean edo deialdiaren aurreko 
urteko urtarrilaren 1a baino lehenago, Berantevillako udalerrian. Jarduera hasitzat emango da 
dagokion errolda-ereduan edo, bide telematikoz eginez gero, dokumentu elektroniko bakarrean 
(DUEn) alta ematen zaion egunean.

5. Eskaera egiten den egunean, delako jarduera gauzatzeko behar diren lizentzia eta baimen 
guztiak interesdunaren izenaz emanda eduki behar dituzte.

6. Eskatzaileari baja eman ez izana langile autonomoen araubide berezian, jarduera hasi 
zenetik laguntza-eskabidea aurkeztu arte.

7. Dirulaguntza honen onuradunek egunean izan beharko dituzte zerga arloko eskakizunak 
dituzten administrazio publikoekiko (Foru Ogasunarekiko eta Estatuaren Zerga Agentziarekiko) 
eginbeharrak, bai eta Gizarte Segurantzarekiko eginbeharrak ere.

8. Azken 4 urteetan dirulaguntza honen onuraduna ez izatea.

5. Prozedura bideratzeko eta ebazteko organo eskuduna

Espedientea izapidetzeko organo eskuduna horretarako eratutako ebaluazio batzordea 
izango da, oinarri arautzaileen 9. artikuluan xedatutakoaren arabera. Batzorde horrek, irizpena 
emateko instrukzioan, jarduera hauek gauzatu beharko ditu:

a) Beharrezkotzat jotzen dituen txostenak eskatu.

b) Eskaerak ebaluatu, oinarri arautzaile hauetan zehazten diren irizpideen arabera.

Ebazpena emateko organo eskuduna alkatea izango da.

6. Eskabideak eta agiriak aurkezteko epea

Dirulaguntza hau arautzen duten oinarrien ordenantzaren eranskinean azaltzen den ere-
duaren arabera egingo dira eskabideak. Gainera, haren kopia eskuratu ahal izango da udal 
bulegoetan eta udalaren webgunean.

Udaleko alkateari zuzenduta egongo dira, eta udalaren sarrera-erregistroan aurkeztu be-
harko dira, edo urriaren 1eko 39/2015 Legeak (Administrazio Publikoen Administrazio Prozedura 
Erkidearena) 16.4 artikuluan adierazten dituen bideetako edozein erabiliz.

Aurkezteko epea deialdi hau ALHAOn argitaratu eta hurrengo egunetik 2022ko abenduaren 2ra 
artekoa izango da.

Eskaerarekin batera agiri hauek aurkeztu beharko dira:

1. Eskaera, arauzko ereduaren arabera. Eskatzaileak sinatuta egon beharko du, eta, horre- 
tarako, legezko ordezkaritza duela egiaztatu beharko du, zuzenbidean onartutako edozein bi-
tartekoren bidez.

2. Garatu beharreko enpresa-jarduera eta dirulaguntza-eskaeraren xedea den gastua des- 
kribatzen dituen memoria. Formatu hau izan beharko du: luzera: gutxienez folio 1; gehienez: 
mugarik gabe.

3. Identifikazio agiria: pertsona fisikoa: NANa. Pertsona juridikoa: identifikazio fiskaleko 
txartela eta eraketa-eskritura, hala badagokio. Betiere, haren legezko ordezkaritza egiaztatu 
beharko du ordezkariak.

4. Dirulaguntza ordaintzeko erabiliko den banku-kontuaren zenbakiaren titulartasuna egiaz-
tatzen duen agiria.

5. Gizarte Segurantzaren araubide egokian alta eman izanaren egiaztagiria.

6. Jarduera ekonomikoen gaineko zergako alta eta errolda-aitorpena. Jatorrizkoa eta kon- 
pultsatzeko kopia (840 eta 036/037 ereduak).

7. Jatorrizko fakturak eta haien ordainagiriak (bankuarenak). Ez da onartzen eskudiruzko 
ordainketarik.

8. Arabako Foru Ogasunarekiko, Zerga Agentziarekiko eta Gizarte Segurantzarekiko eginbe-
harretan egunean dagoelako ziurtagiriak. Ziurtagiriek ezingo dute 2 hilabete baino gehiagoko 
antzinatasuna izan.

Eskaerak deialdiaren arauan ezarritako baldintzak ez baditu betetzen, eskumeneko organoak 
errekerimendua egingo dio interesdunari 10 eguneko epe luzaezinean konpondu dezan, adie-
raziz ezen, hala ez badu egiten, bere eskaerari uko egin diola iritziko dela.

7. Behin-behineko ebazpen proposamena, behin betiko ebazpena, epeak eta jakinarazpena

Alkatetzak, ebaluazio batzordeak proposatuta, dirulaguntzak emateko ebazpena emango du, 
arrazoiak azalduta. Ebazteko epea 15 egunekoa izango da, ebaluazio batzordeak irizpena ematen 
duen egunetik zenbatzen hasita.

8. Administrazio bidearen amaiera

Ebazpena ezarritako epearen barruan ematen eta jakinarazten ez bada, eskaera ezetsitzat 
eman beharko da. Ebazpenak administrazio bidea agortzen du, eta haren aurka administrazioare-
kiko auzi errekurtsoa aurkez daiteke Administrazioarekiko Auzien Epaitegian, Administrazioare-
kiko Auzien Jurisdikzioa arautzen duen uztailaren 13ko 29/1998 Legeak 8,1.c) artikuluan xedatzen 
duenaren arabera. Horretarako bi hilabete izango dira, ebazpena jakinarazten denetik aurrera.

Horren aurretik, errekurtsoa aurkeztu ahal izango zaio Berantevillako Udaleko alkatetzari, 
hilabeteko epean, Administrazio Publikoen Administrazio Prozedura Erkidearen urriaren 1eko 
39/2015 Legeak 123. eta 124. artikuluetan xedatzen duenarekin bat etorriz.

9. Eskaerak balioesteko irizpideak

Dirulaguntzak esleitzeko irizpide hauek izango dira: Eskabideak ebaluatzeko, honako irizpide 
hauek hartuko ditu kontuan ebaluazio batzordeak:

Balioespen irizpideak	 Puntuazioa

a) Proiektuaren berrikuntza maila	 Gehienez 30 puntu
b) Proiektuaren zehaztasun maila	 Gehienez 30 puntu
c) Laguntza-prozesuetan parte hartzea	 Gehienez 20 puntu
d) Emakumeen parte-hartzea (% 50, gutxienez)	 Hasta 20 puntos

A) A- 30 puntu emango dira proiektuak alderdi hauetan duen berrikuntza-mailaren arabera: 
ideia berriak, egiteko modu berriak dakartzaten ala ez, edo ekintzailetzarako metodologian edo 
Euskal Autonomia Erkidegoko sektore estrategikoetan berrikuntza dakarten ala ez. (15 puntu). 
Ideia berriak, egiteko modu berriak dakartzaten ala ez, edo ekintzailetzarako eta enplegurako meto- 
dologietan berrikuntza dakarten ala ez, ekonomia jasangarriarekin eta enplegu berdearekin, 
zaintzaren ekonomiarekin edo sektore turistikoekin zerikusia duten sektore ekonomikoetan. 
(15 puntu).

B) 30 puntu emango dira proiektuaren zehaztasun mailaren arabera: aurkeztutako proiek- 
tuaren eta helburuen arteko koherentzia. Enpresa-plana aurkeztea (15 puntu). Proiektuaren 
hurrengo bi urteetarako ekoizpen taula eta gastuak. (15 puntu).

C) 20 puntu emango dira ideiak, proiektuak, dibertsifikazioa etab. garatzeko laguntza pertso- 
nalizatuko zerbitzu batean parte hartu izana egiaztatzeagatik.

D) 20 puntu emango dira proiektua garatzen eta gauzatzen parte hartzen duen emakume 
kopuruaren arabera: Parte-hartzaileen edo administrazio kontseiluko kideen ehuneko 100 kolek-
tibo horretakoak badira, 20 puntu emango dira. Parte-hartzaileen edo administrazio kontseiluko 
kideen ehuneko 75 kolektibo horretakoak badira, 15 puntu emango dira. Parte-hartzaileen edo 
administrazio kontseiluko kideen ehuneko 50 kolektibo horretakoak badira, 10 puntu emango 
dira. Berdinketa gertatuz gero, honako lehentasun irizpide hauen arabera zehaztuko da ordena:

A. Artikulu honetako a) irizpidean puntuazio handiena lortu dutenak.

B. Artikulu honetako b) irizpidean puntuazio handiena lortu dutenak.

C. Eskabidea Berantevillako Udalaren sarrera-erregistroan sartu zen lehentasun hurrenkera. 
Diruz lagundutako eskabideen gutxieneko kalitatea ziurtatzeko, ezetsi egingo dira proiektuaren 
balorazioan 40 puntu baino gutxiago lortzen duten eskabideak.

10. Jakinarazteko edo argitaratzeko bideak

Eskatzaileak eskabidean horretarako adierazitako lekuan eta moduan egingo dira jakinaraz- 
penak, kontuan harturik Administrazio Publikoen Administrazio Prozedura Erkidearen urriaren 1eko 
39/2015 Legearen 41. artikuluan helburu horrekin ezarritakoa.

Berantevilla, 2022ko urriaren 14a

Alkatea
MARIO PEREA ANUNCIBAY

